
INTERPELACIÓN DO GRUPO MUNICIPAL DE COMPOSTELA ABERTA SOBRE A

CONTRATACIÓN  DUN LOCAL

O Grupo Municipal de Compostela Aberta, ao abeiro do regulamento orgánico municipal do Concello

de Santiago, presenta a seguinte interpelación para o seu debate e inclusión na orde do día do Pleno

da Corporación:

ANTECEDENTES

1. 30/01/2021, a Xunta aproba o proxecto de demolición da actual estación de autobuses de Santiago,

“coa fin de licitar as obras en marzo e comezalas no verán, cun investimento de case 1,5 M€”, tal e

como informa na web institucional.

2. 09/03/2021, a Consellería de Facenda e Administración Pública remitiu ao Concello de Santiago o

proxecto de construción dun novo edificio administrativo para a Xunta de Galicia en San Caetano

confirmando a demolición da antiga estación de autobuses, sede de varias dependencias e

instalacións municipais como a Brigada de Parques e Xardíns e os accesos (peonil e rodado) da

Concellería de Medio Rural e do Servizo de Parques e Xardíns localizados dentro do ámbito da

demolición, polo que non sería posible a continuidade de ditos departamentos municipais e sería

necesario o seu trasladado a outra localización.

3. 21/05/2021, a Axencia Galega de Infraestruturas publica, dependente da Consellería de

Infraestruturas e Mobilidade da Xunta de Galicia inicia a licitación da obra de demolición da antiga

estación de autobuses de San Caetano (clave AC/17/211.20.1. E/025/2021), obra que será

adxudicada o 17/08/2021, e que implica a comunicación ao Concello que o prazo límite para o

desaloxo das instalacións municipais que ocupa na actualidade finalizaría o día 15/09/2021.

4. 26/07/2021, co obxecto de albergar parte das dependencias municipais afectadas pola demolición

referida no punto anterior, a Xunta de Goberno Local aproba o proxecto báxico construtivo

denominado "Acondicionamento de oficinas para a Concellería de Medio Rural e o Servizo de

Parques e Xardíns e implantación de novas instalacións para a Brigada de Parques e Xardíns no

recinto feiral de Amio co obxecto de definir as novas instalacións definitivas dos departamentos

municipais sinalados.

5. 08/09/2021, o enxeñeiro de Camiños adscrito á Concellería de Medio Rural, e a directora de área

de Benestar Ambiental e Servizos Básicos Comunitarios asinan un “Informe técnico necessidades

instalacións provisionais” da concellería de Medio Rural e do Servizo de Parques e Xardíns no que

se recolle o seguinte texto como parte da proposta:

Con data 03/09/2021 visitouse o inmoble situado no n° 52 da Rúa da República

Checa (parque empresarial de Costa Vella) coa referencia catastral

0405247NH4500E. Na súa planta 1a dispón dun espazo de oficina de 227,50 m2,

'na súa planta soto 1- de 3 prazas de garaxe e na súa planta soto-2 de espazo de

almacenamento co acceso directo a exterior de 360,00 m2. O inmoble está

deseñado como centro de negocios polo que dispón das instalación necesarias

para a súa explotación.

6. 08/09/2021, Desproi Promociones S.L. remite ao Concello unha oferta económica para o aluguer do

inmoble situado no n° 52 da Rúa da República Checa (parque empresarial de Costa Vella), coa

referencia catastral 0405247NH4500E, consta dun espazo de oficina de 227,50m? na súa planta

1a, con 3prazas de garaxe asociadas na súa planta soto 1-, e dun espazo de almacenamento co

acceso directo ao exterior de 360,00 m2 na súa planta soto 2-.

7. 09/09/2021, o enxeñeiro de Camiños adscrito á Concellería de Medio Rural asina un “estudo de

prezos de mercado de instalacións provisionais” para a concellería de Medio Rural e do Servizo de

Parques e Xardíns, no que conclúe que a oferta económica de Desproi axústase aos prezos de

mercados para a zona e as necesidades dos departamentos municipais afectados.

8. 10/09/2021, a concelleira delegada de Políticas Sociais, Saúde, Medio Ambiente e Parques e

Xardíns asina unha proposta para aprobar en Xunta de Goberno para alugar un inmoble á empresa

DESPROI PROMOCIONES S.L. para poder trasladar o persoal técnico de parques e xardíns e de

medio rural con efectos do 15 de setembro de 2021.

9. 13/09/2021, nas conclusións do informe de intervención nº960/2021 de fiscalización previa limitada

do expediente relativo ao aluguer deste local indicase o seguinte:

“Non figura no expediente informe xurídico que xustifique axeitadamente os motivos

que sustentan esta adxudicación directa e a ausencia dun procedemento de

concorrencia púlnica que é a norma xeral”

10. 14/09/2021, atentendo á proposta referida no punto anterio e en sesión extraordinaria e urxente da

Xunta de Goberno Local XGL/2021/00041068W, no seu punto 2, aprobase o aluguer de inmoble

para a ubicación provisoria dos servizos de parques e xardíns e medio rural a Desproi

Promociones, S.L.  recollido no seguinte acordo:

“Primeiro: Alugar á empresa DESPROI PROMOCIONES, S.L., con C.I.F. número

B70033162, o inmoble arriba referenciado que se destinará á ubicación dos

servizos de parques e xardíns e medio rural de xeito temporal e polo periodo de

execución das obras das novas instalacións sitas no recinto ferial de Amio. O prazo

de duración deste aluguer estímase en 4 meses que poderán prorrogarse

mensualmente de non ter a dispoñibilidade dos novos espazos de traballo en Amio

á data de remate deste período de catro meses. O prezo de 4.120,00 euros máis

865,20 euros en concepto de IVE satisfaranse con cargo á partida orzamentaria

030920002020000.

Segundo: Trasladar ao persoal técnico e administrativo do Servizo de Parques e

Xardíns e de Medio Rural das oficinas e instalacións que viñan ocupando na antiga

estación de autobuses de Santiago de Compostela ás instalacións alugadas, con

efectos do 15 de setembro de 2021”

11. 27/09/2021, a Xunta de Goberno Local aproba o proxecto básico e de execución refundido da obra

"Acondicionamento de oficinas para a Concellería de Medio Rural e o Servizo de Parques e Xardíns

e implantación de novas instalacións para a Brigada de Parques e Xardíns no recinto feiral de

Amio", redactado con data agosto de 2021, e que ten as seguintes características: Orzamento:

299.977,79 euros +62.995,34 euros de IVE = 362.973,13 euros e un prazo de prazo de execución

de 4 meses.

12. 01/10/2021, asinouse un contrato de aluguer, dun local para oficinas L105 e baixo S101 na rúa

República Checa, para ubicar o persoal de Medio Rural e de servizos básicos establecéndose unha

duración dun ano, desde a data da sinatura, e prorrogable autoamaticamente por períodos anuais,

asinan o contrato por importe de 4.985,20 euros mensuais.

13. 29/12/2022 o interventor municipal emite un informe de omisión da función interventora Referencia

2123/2022 sobre 10 facturas pendentes de pago do alugueiro da nave de DESPROI

correspondentes co período de febreiro a novembro de 2022, no que entre outras cuestións

recóllese as seguintes:

“Identificase unha contradición entre a duración aprobada polo Acordo da Xunta de

Goberno Local de data 14/09/2021 (cunha duración de catro meses) e a duración

establecida no Contrato asinado con data 01/10/2021 (cunha duración de un ano,

desde a data da sinatura, e prorrogáble automaticamente por períodos de un ano).

“por conseguinte, o gasto que se soporta na facturación de referencia deste

informe, ten sido indebidamente adquirido por resultar contaditorio o acordo

aprobado pola Xunta de Goberno Local co clausulado do contrato formalizado e

asinado polas partes”

“as actuacións que deron orixe a s gastos que se informan, en relación as cales se

omitiu a fiscalización previa, incorreron, polas razóns expostas neste informe, un

vicio administrativo de nulidade de pleno dereito e o artigo 52 da Lei 39/2015, de 1

de outubro, do procedemento administrativo común das administracións públicas

impide a validación dos actos nulos de pleno dereito.”

GRUPO MUNICIPAL DE COMPOSTELA ABERTA 3

https://drive.google.com/file/d/1TOl_oSKddI5uUoClVuoVpnWgyQX_15pJ/view?usp=share_link


“a existencia doutros vicios de ilegalidade apreciados no presente informe que dan

lugar a un suposto de nulidade de pleno dereito determinan que deba instarse a

revisión de oficio dos actos”

14. 30/12/2022, a Xunta de Goberno Local do Concello de Santiago de Compostela, na sesión
extraordinaria e urxente celebrada o 30 de decembro de 2022 aprobou o pagamento de 49.852,00€

correspondente a 10 facturas emitidas por Desproi Promociones, SL en concepto de aluguer de

oficina local L-105 e baixo S-101, sito na rúa República Checa, no 52, para oficinas municipais de

Medio Rural correspondente aos meses de febreiro-novembro do ano 2022.

Por todo o anterior, e tendo en conta a situación irregular do contrato de aluguer da oficina local L-105

e baixo S-101, sito na rúa República Checa, nº 52, para oficinas municipais presentamos a seguinte

INTERPELACIÓN para o seu debate no Pleno:

● Tendo en conta que a Xunta de Galicia anunciou en xaneiro de 2021 a súa

intención de derrubar a estación de autobuses no verán dese ano, por que non

se iniciou antes a procura dunha solución para acoller os departamentos

municipais de Medio Rural e Parques e Xardíns antes do mes de setembro?

Tendo en conta que o Goberno coñecía que as instalacións de Amio non estarían

dispoñibles nun prazo breve de tempo e que podía facilmente supoñerse que o

aluguer sería por varios meses por que non se licitou este contrato a

concorrencia pública tal e como indica a lei? Por que non se realizou un informe

de necesidades antes de solicitar orzamentos ou visitar algunha instalación? Por

que se visitou concretamente a nave situada na rúa da República Checa 52? De

quen foi a iniciativa ou deu a orden para realizar esta visita? De que tipo foi esa

orde? verbal? escrita? En que día se deron as indicacións para realizar a visita

do 3 de setembro de 2021 á mencionada nave? Quen fixo esa visita ademais do

enxeñeiro de camiños? Participou algún concelleiro do goberno nesa visita?

Visitouse algunha outra nave co obxectivo de albergar estes servizos?

Solicitouse algunha outra oferta en condicións similares á recibida? Que día se

trasladaron os servizos a esa Nave? o propio día 15 de setembro de 2021 tal e

como se aprobou na Xunta de Goberno? ou posteriormente? En todo caso,

instaláronse os servizos municipais nalgunha data anterior a que estivera

asinado o contrato entre Desproi e Concello o día 1 de outubro de 2021?

estiveron os servizos municipais aloxados nesa nave antes de asinarse o

contrato? Por que se asinou este contrato por un prazo dun ano e non de 4

meses prorrogables tal e como se acordara na Xunta de Goberno? Que informes

avalaron a decisión de realizar o contrato por un ano de duración? Tendo en

conta que os servizos municipais levan 16 meses instalados de xeito irregular

nesta nave, vai o goberno local regularizar de algún xeito esta situación? ou vai

continuar de xeito irregular ata o traslado a Amio? tendo en conta que toda esta

situación irregular que provocou a demisión do concelleiro delegado de medio

rural, vai o goberno local abrir algún tipo de investigación co obxectivo de

depurar posibles responsabilidades? e por último, vai o Concello a continuar

pagando as facturas deste contrato antes de que se aclare a situación ou se

chegue a algún tipo de conclusión na posible investigación interna?

Santiago de Compostela, 18 de xaneiro de 2023

María Rozas Pérez

Portavoz do grupo municipal de Compostela Aberta

AO ALCALDE DO CONCELLO DE SANTIAGO DE COMPOSTELA

